
kagling do Jizakazang

amian so asa ka rarakeh a mehakay, masanib no makoyab a miwalam
do Jizakazang a tomita so kagling na. ipisa macita na o alikey a anak no
kagling a omlavi, ka angay na omagag sia do zawang, citaen na am ji pa
niapzengan, ka sapopo na sia iala na so ina na no kagling ang. mamizing no
asa ka mavinai o amlavi a kagling am to macikasngen, citaen no rarakeh o
talinga no mavinai am apzeng na, so ipakateneng na do sapopoen na likey a
kagling a anak no kagling na, ori ni aap na so ipangan a omzeng do anak no
kagling ori.

no naknakmen ka angay tomita so somdep do wawa a araw am, apia ka
angay Jiayo do Jizakazang a manita, ta ya macita do jia o sikoki no ya
miciakarang do angit. no ya apia o kakawan am, aro o dehdeh a someyked
do jia milingalingay, ta no ya makoyab am, sira mamimin o kagling a
miwalam do sirisiri no raraan Jizakazang, da ji a oniban o aro a tao a somiva
jira, no sira malam do raraan o kagling am, ya iseyked no mialeleh a tao do
ya awan nira, so da pizokaban no tao do pongso no dehdeh, a ya ji amaot so

kaglin a omalalam.

ya teypia pilingalingayan o pongso do irala, am o tagakal do
Jizakazang am teyaro o obot no kagling, beken a do Jizakazang akman so
sang, ta ya to livon do pongso ori, inaoy no pakapiaen da amaoten o
kagkagling da, ikapia no sirisiri no rarahan a ikasaray no oneoned no tao.

nokakoa pa am, ji tozangkap o mikakaglin a tao, a no mapalam so
kagling o tao am, j1 da abowanga do ili ta o tokong a ka no pasalan o yanan
da, do kasanib no mikakagling a tao a tomita sira, siciaicoa ya am, ya aro
rana ya mikakagling a tao, da abowangen sira do kasngenan, so na ikaro
rana no kagling a ya macita do sirisiri no raraan. ori da kalakan no kaglin no
ya milingalingan do ponso a tao do malaod. do da ka ji amaotan so kagling a
ya tomiyowyow do kasngenan.

ikongo do da ji ngamaota o kagling a pamanganen, so da yangen do
kawakayan a omangan so voovoong no wakey no tao, ori onakenakemen pa

no ya mikakaglia tao.

